
GOUVÈNÈ CUOMO ANONSE 7 PWOJÈ NY WORKS POU KONTWÒL INONDASYON PRAL KÒMANSE POU 
SEZON LETE SA A 

 
Yon envestisman $300.000 dola pou Modènizasyon Enfrastrikti Enpòtan 

 
Jodi a, Gouvènè Andrew M. Cuomo te anonse yo te bay premye seri lòd pou egzekisyon travay yo pou 
kat (4) konpayi, pou pèmèt travay la kòmanse pou sezon lete sa a nan sèt (7) pwojè reparasyon NY 
Works pou kontwole inondasyon yo.  
 
Pwojè yo reprezante yon envestisman total ki estime a $300.000, epi yo gen ladan yo Amsterdam 
($3.000 – Konte Montgomery), Hoosick Falls ($3.000 – Konte Rensselaer), Herkimer ($129.500 – Konte 
Herkimer), Vil Johnson City ($9.600 – Konte Broome), Lisle ($96.000 – Konte Broome), Vestal ($3.200 – 
Konte Broome) ak Whitney Point ($55.900 – Konte Broome). Nan pwojè sa yo, y ap fè apantaj limit 
pwojè pou kontwole inondasyon yo, epitou y ap fè enspeksyon manman tiyo yo sou videyo nan zòn kote 
gen pwojè pou kontwole inondasyon yo. 
 
Gouvènè Cuomo di konsa, “Pwojè NY Works yo pral bay anpil amelyorasyon enpòtan pou enfrastrikti 
kontwòl inondasyon eta nou an. Kòm yon rezilta pwosesis acha rapid pwogram NY Works, travay la 
kapab kòmanse imedyatman sou reparasyon enpòtan yo ki pral rebati minisipalite nou yo, epitou k ap 
mete Nouyòkè yo nan travay ankò.” 
 
Depatman Pwoteksyon Anviwònman (Department of Environmental Conservation – DEC) ak Biwo Sèvis 
Jeneral te bay lòd pou egzekisyon travay yo pou Bergmann nan Rochester ak Albany, Erdmann & Anthony 
nan Rochester, LaFave nan Boonville ak MJ Engineering nan Clifton Park, ki gen kontra avèk eta a. 
 
Manm Komisyon DEC, Joe Martens, di konsa, “Pwogram NY Works se sipò finansye ki trè nesesè epi k ap 
mete pwojè kontwòl inondasyon eta a annamoni avèk prensip federal yo. Travay sa a pral pi byen 
pwoteje moun ak pwopriyete New York nan evènman inondasyon pidevan yo.” 
 
Apantaj limit pwojè kontwòl inondasyon sa yo ap pèmèt DEC konsève yo kòrèkteman dapre kritè 
gouvènman federal anba sipèvizyon Army Corps of Engineers. Pwojè yo bezwen toujou genyen yon 

priyorite aklè pou bay fason pou evite inondasyon ak pou antretyen. Zòn sa yo bezwen antretyen tou 
pou yo koupe pyebwa ak lòt vejetasyon ki kapab konsève bèt k ap fouye twou epi kreye sistèm rasin ki 
kapab kite dlo inondasyon yo pase ladan ak afebli miray pwoteksyon tè yo epi lakòz miray pwoteksyon 
an kraze. Answit, pyebwa ki twò pre pwojè kontwòl inondasyon yo kapab tonbe ak rale sòl ki nan miray 
pwoteksyon yo. Sa kapab menase solidite yon miray pwoteksyon oswa yon miray sipò. Epitou, branch 
pyebwa ki tonbe yo kapab lakòz yon blokaj nan yon wout navigab ki kapab ogmante posiblite pou gen 
inondasyon. 
 
Enspeksyon manman tiyo oswa tiyo drenaj ki fèt nan videyo, nan pwojè kontwòl inondasyon yo nesesè 
pou asire yo kapab pran dlo siklòn ki sòti nan zòn pwoteje yo pou mennen yo nan wiso yo. Tiyo yo gen 
patikilarite pou limite dlo inondasyon rivyè pou yo pa retounen nan kominote ki pwoteje yo pandan 
evènman inondasyon. Anpil tiyo nan pwojè kontwòl inondasyon DEC ap antreteni yo gen laj ki pi plis 
pase 40 ane. Lè tiyo vin aje, yo gen posiblite pou yo vin pa bon, sa ki kapab lakòz yo pa bay rannman 
pandan yon evènman inondasyon. Enspeksyon nan videyo a pral idantifye tiyo ki bezwen reparasyon 
pou kenbe yo nan yon bon kondisyon. Depi enspeksyon an fèt, y ap bay priyorite pou reparasyon tiyo yo, 
epi y ap fè reparasyon yo nan pwogram NY Works. 
 
NY Works se yon poto-mitan pwogram djòb Gouvènè Cuomo a, pou re-envante devlopman ekonomik 
eta a avèk yon nouvo estrateji k ap mete anpil Nouyòkè nan travay ankò pou rebati enfrastrikti eta a. 
Pwogram nan la pou kreye anpil ak yon pakèt djòb. Pou fè sa, l ap kowòdone plan kapital detaye, l ap 
sipèvize tout envestisman ki nan pwojè enfrastrikti yo, epitou l ap akselere anpil santèn pwojè enpòtan 
nan eta a. 
 
DEC konsève 106 pwojè kontwòl inondasyon. Nan chif sa a, yo klase 91 kòm pwojè ki “akseptab sou plan 
minimòm” oswa “ki pa akseptab” dapre Army Corps of Engineers. Lajan NY Works pral afekte $56 milyon 
dola pou fè travay antretyen nan enstalasyon kontwòl inondasyon tankou miray pwoteksyon, estasyon 
ponpaj ak klapè soutiraj. 

